
AURKEZPENA 

Liburu hau, Markinako herriarentzat egintza edo gertakari historikoa da; gure 
begiak lehenagoko egintzetara begiratzera bultzatuz, Markinako Karmeldarren eta 
herriaren bizitzako gorabeherarik aipagarrienak jartzen deuskuz agerian. 

Markinako Karmengo etxeak, esanguraz beteriko bere ibilbidea dela tarteko, 
gure herriaren izenari ezaguera historikoa ekarri deutso, herriaren zein udalaren ha-
rrotasun iturri egiten dogula. Udalak bultzatu eta babestu eban Karmengo etxearen 
fundazioa, bai 1691.ean eta ondoko urteetan bai Berreraikuntza egintza handiaren 
hasieran, 1868.ean. Hasieratik ikusi eban Markinako udalak Karmeldarrek Markinari 
eta bertako eskualdeari ekarriko eutson onegite oparoa. 

Liburu honetan Markinako Udalaren eta Karmeldarren artean izandako harreman 
onak, Karmeldarrek apostolutza eta kultura alorrean, batez ere, Berreraikuntza ostean 
izandako partaidetza ugaria ikusi daikegu. Egintza honek gure eskerrona eta etor-
kizunean ere lankidetza osoan ihardutea merezi du. 

Lauren Aretxabaleta 

Markinako alkatea 

HITZAURREA 

1. Hirugarren mendeurrena 

Edozein gertakariren mendeurrena beti izan ohi da hausnarketa bide eta are 
gehiago garrantzi handiko gertakari batena denean. Horrela, Karmeldarrek Markinan 
eginiko fundazioaren (1691) hirugarren mendeurrenak ere, udal, probintzia eta na-
zioarte mailan izandako esangurari buruzko hainbat gogoeta sortu ditu. Eta Markinak 
Euskal Herri, Espainia, Amerika, India eta beste hainbat tokitako Karmeldarren 
historian duen garrantzi izugarria gogora ekartzeak, irrintzi handi baten antzera, 
Markinako Karmengo etxearen historia ezagutzera eman beharra sortu digu barne-
muinetan. Beharrizan hori areagotu egin zaigu, eragile nagusi, batez ere, Candido 
Gaytan Villafranca-ko kondea, Domingo de S. Jose, Pedro Jose de Jesiis Maria eta 
Manuel de S. Teresa Aita Karmeldarrak izanik, hasiera 1868.ean Markinan izan zuen 
Karmeldarren Berreraikuntzaren egintza izugarri eta garrantzitsua gogoratu eta bi-
zitzean. Egin-eginean ere, eragozpenez beteriko berreraikuntza neketsuari hasiera 
emateaz gainera, Ordenaren batasuna eta zabalkundea ere Markinako etxearen era-
ginez lortu ziren. Egintza honetan datza Markinako Karmengo etxeak Euskadi zein 
Espainiako karmeldarren historian garrantzi hain izugarria izatearen iturburua. 

Beharrezkoa zen, bada, hain nabarmentasun handia izandako historia liburu 
batetan argeriko egitea. Horretarako, historiagileren batek ihardiiera bere gain hartzea 
falta zen. 

2. Lanaren iturburua eta garapena 

— 1990. urteko azkenaldian, agian zertxobait berandu, fundazioaren hirugarren 
mendeurrena ospatzen zela eta Markinako komentuaren historia idazteko gonbidapena 
egin nien zenbait historiagileri. Baina, arrazoi ezberdinak zirela tarteko, ez nuen 
baiezko erantzunik jaso. 

Ni, neu, bestalde, beste argitarapen-lan batzutan buru-belarri sartuta, atean zen 
mendeurrenerako seriotasun eta ahalegin handiz egin beharrekoa zen lana burutzeko 
astirik gabe aurkitzen nintzen... Zalantza ugari izan nituen erabakia hartzerakoan. 
Baina, gai historikoaren bilketa-lan handiena Aita Antonio Unzuetak eta, bereziki, 
Aita Higinio Gandariasek egina izan ondoren, azken honek artxibo ordenatu eta 
katalogatu batetan jarria zegoela ikusiz, hilabete batzutan egiteko erabakia hartu nuen. 

Lanari 1991 .eko martxoaren hasieran ekin nion eta urte bereko abuztuaren amaie-
rako ia bukatua nuen lanaren zirriborrua; ondoren, zenbait hilabetetan lanean jarraitu 
nuen, garbi idatzita jartzen, xehetasun txiki ugariri irtenbideak ematen, oharrak oso-
tzen... 

Hasiera batetan idazlan labur bat egitea pentsatu banuen ere, gero nahiko mardula 
izatera heldu da, batez ere, sorburua Markinan izan zuen Berreraikuntzako (1868) 
xehetasun ugari jaso eta eskaintzearen ondorioz. 

Egia esan, idazlan hau epe laburregian burutua izan da, honako arrazoiok izan 
direla tarteko: mendeurrena (1991) atean izatea eta nik, neuk ere zeregin horretan 
urteak erabili ezin izatea... eta, ondorioz, oso handia izan bada ere lanaren trinko-
tasuna, begibistakoak dira astiezaren mugak. 

— Liburu honek bi atal nagusi ditu: Ia. Hiru mendetako bizimoduaren historia 
eskaintzen digun sei kapitulu jasoten dituena; historiaren hariari jarraituz eginiko 
kontaketa horretan, izan duen garrantzia, dinamismoa eta agiri ugariak direla bide, 
1867-1868.eko berreraikuntzaren gertakari nagusia nabarmentzen da. Ila. Hiru erans-
kin: Karmengo Artxiboko katalogoa, 64 agiriren testuak eta argazkien eranskina. 

— Ikusi ahal izango denez, zehaztasun handiz eginiko ikerlana da, kontaketaren 
haria agirien esku utzi dugula, sarritan, behar bada, astunegi gertatzeko arrisku eta 
guzti. Agiriei leku ugaria egin eta hitz egiten uztean, norberaren ulerkuntza erak 
baztertu nahi izan dira. Historia honetan, bestalde, bi alde ageri dira. Batetik, galdu 
egin dira, hainbatetan, fundazio urtetik (1691) esklaustrazio (1839) urterarteko agi-
riak; aldi honetan, bestalde, Markinako komentua Euskalerriko zein Espainiako beste 
edozein komenturen parekoa zen... Bestetik, hala baina, Berreraikuntza (1868) os-
tean, oso agiri ugari dugu eta Markinako Karmengo etxeak aparteko garrantzia hartu 
zuen: irekirik zegoen komentu bakarra izan zen..., eta bertatik zabaldu zen berre-
raikuntza. 

— Lan honetan agiri bidezko l .550 aipamen jaso dira, 430 inguru hitzez hitzezko 
aipamenak, batz» luzeak eta besteak laburrak direla... Testu aipamen horietarik 160 
inguru jatorrizko hizkuntzan (ia guztiak gazteleraz) aurkeztu dira; beste 250 inguru 
euskaratuta, gehienak kontaketa-hariari estu-estu loturik ageri direlarik; eta badira, 

baita ere, beste 16 aipamen inguru jatorrizkoa euskaraz dutenak; hauek kurtsibaz 
aurkeztu ditugu euskaratuak izan direnekin nahasketarik izan ez dadin. 

— Lehen garaietako agiri-ezak, hainbatetan mugatu du garai horietako kontaketa 
historikoa, horretarako, Markinako Udal Artxiboko (MUA) agiriak erabili direla. 

3. Eskerrak ematea 

Ikerketa eta azterketa burutu izan dudan hilabeteetan zehar harrera guztiz ona 
eskaini eta askatasun osoa eman didate bazter guztietan. Horrela, esaterako, esker-
tzekoak dira Markinako udal artxiboan eman dizkidaten erraztasunak; beste hainbeste 
esan daiteke Markinako Karmengo artxiboan zein Karmeldarren Probintziako Gas-
teizekoan... jasotakoari buruz. 

Baina, era bereziz eskerrona agertu behar diot Begoñako Karmelon bizi den Aita 
Patxi Uribarreni, ahalegin handia egin eta aldi luzea erabiliz testua, gaur egun ira-
kurleak eskuetan duen eran, euskaraz jarri duelako. Euskaratua izan den historia 
arloa, bestalde, ordenagailu bidez egin duenez, hainbatetan erraztu du inprimategiko 
lana eta arindu kostuen zama. Nire eskerronak berari. 

Nire eskerrona, era berean, Markinako udalari eta bertako alkateari eta Bizkaiko 
Foru Aldundiari, liburu hau argitaratzeko emaniko dirulaguntzagatik; oso zaila izango 
zen, laguntza hori gabe, argitaratu ahal izatea. 

4. Bibliografia et Artxiboei dagokien alorra (siglak) 

Lan hau, orain arte ezkutuan izan diren zenbait artxibo-iturri erabili eta aztertuz 
burutua izan da... Hala ere, bi argitarapen gogora ekarri nahi ditut, bata Markinako 
hiriari dagokiona eta bestea Markinako Karmengo etxeari buruzkoa. 

— Juan J. MUGARTEGI, La Villa de Markina. Monografia historica, Bilbao 
1927. Monografia honek, batzutan, aipamen luzeak, Markinako artxiboko agiriak 
jasoten ditu; beraz, fidantza osoko agiriak erabili eta aipatzen ditu. Era berean, orrialde 
gutxi batzutan bada ere, Karmengo etxearen eraikuntzari eta bizitzari buruzko datuak 
ere ematen ditu. 

— SILVERIO DE SANTA TERESA, Resumen historico de la restauracion de 
los Carmelitas Descalzos en España, 1868-1918, Burgos 1918.. Lan hau Markinan 
egindako zen Karmeldarren Berreraikuntzaren 50.urtemuga (1968-1918) ospatzeko 
egina izan zen. Aita Silverio-k agiri onak erabili zituen baina iturri zehatzak aipatu 
gabe; horrela, sarritan, testu luzeak aipatzen ditu, baina, eskaskribua non dagoen 
esan gabe, gaur egun Burgos-eko "Archivo Silveriano" deritzauean aurkitzen diren 
agiriak (jatorrizkoak zein kopiak) izan zirela uste bada ere. Aipamen horiek, dagoz-
kien jatorrizko agirietan egiaztatu ahal izan ditut. 

Hara, bada, liburu bi horiek kontutan hartzekoak dira, batez ere, gai honi buruz 
lehen aldiz argitaratuak direlako zein agiri ugari eskaintzen digutelako. 

MARKINAKO KARMENGO ETXEAREN 
FUNDAZIOA 





1 XVII. MENDEAREN BIGARREN ZATIA: GIZA POLITIKA, EKONOMIA 
ETA ERLIJIO-EGOERA BIZKAIAN 

Sarrera gisa Markinako Karmengo komentua eraiki zen garaiko Bizkaiko egoera 
orokorrari eskainitako lerro labur hauetan, handizkako ikuspegi orokorra aurkeztu 
ahal izango dugu bakarrik. 

a. Erakundeen politika 

XVII. mendearen bigarren aldeko Bizkaiko egoera sozio-politikoa, Bizkaiko 
erakundeen egituraketaren hastapen berri bilakatu zen 1630.eko «Konkordiak» taiu-
tuta zegoen: horrela, gelditu egingo ziren Jaurerri barruan elizate eta hirien artean 
izandako etengabeko haserraldiak, gatazkaldiak eta auziak; hiriek XVI. mendean 
Jaurerritik aldendu eta gorputz politiko berezia egituratzeko ahaleginak egin zituzten 
eta egoera hau guztientzat gertatu zen kaltegarri. 

«Konkordia» egin ostean, nolabaiteko batasun politikoa jazo zen Antzinako 
Erregimenean zehar, hau da, XIX. menderarte aldatu ez zen foru sistema oso aurreratu 
baten erakunde-organigrama zela bide. 

Batzar Nagusietan ordezkatuta aurkitzen ziren Jaurerria osotzen zuten elementu 
osagarri guztiak: 

— Lur laua: 72 elizatek botu bana zeukaten Batzarretan. 
— 21 hiriek 21 botu zeuzkaten. 
— Enkarterriek ordezkari bat bidaltzen zuten, baina geroago beste bost. 
— Durangoko Merinaldeak beste botu bi'. 

Ik. adibidez: G. MONREAL. Las instituciones publicas del Señorio de Vizcaxa (hasta el sigto 
XVlll), Bilbao 1974. LI-475 orr.: F. DE SAGARMINAGA. El xobierno v el RegimenForal del Señorio 
de Vizcaya.... 8 1. Bilbo 1892. (4 t. 1928-1935). 

Ikuspegi politiko-militarrari zegokionean, 1681-1693. urteetan, behin etaberriro 
nabaritu zelarik, Frantziako armada Gipuzkoan sartzeko etengabeko beldurrari aurre 
egiteko, Bizkaiko Diputazioak bertako herriei defentsarako gertatzeko deia egin zien. 

b. Ikuspegi sozio-ekonomikoa 

— Burdinolak: XIX. menderarte, Euskal Herrian, batez ere Bizkaian, burdina-
industriaren produkzio-bide izan ziren. XV. mendean sektore hau guztiz erakundetuta 
zegoen. 1440.eko Bizkaiko olagizonen foruak, 1474.eko Markinako olagizonen fo-
ruak eta abarrek burdinolen garrantzia ematen dute aditzera. XVII. mendean sektorea 
eragozpen artean aurkitzen zen. Lehiakidetasunak edo zailtasunak sortu ziren Gi-
puzkoaren eta Bizkaiaren artean, esaterako, 1687.ean. Urte horretan Bizkaiko bur-
dinolen egoerari buruzko ikerketa egin zen; 275. burdinolen artean bakarrik 147 ari 
zirela lanean, gainerako 128ak geldirik zeudela agertu zen. Era berean, kexak izan 
ziren hainbeste minerale ateratzearen ondorioz, berauek gutxituta eta agortuta zeudela 
eta2. 

— Merkataritza: Historikoki euskaldunen artean garrantzi handiko iharduera 
izan da. XVI. mendean merkataritzaren zabalkunde handia izanda gero, XVII.ean 
krisialdia agertu zen merkataritzaren berrantolaketa ekarri zuelarik. 

Batez ere Bilbok, XVII. mendeko lehen hamarkadatan, kanpoko jende eta dirua 
tarteko zela, aurrerakunde handia izan zuen. Kantauriko itsasporturik garrantzitsuena 
bilakatu zen, merkatari europearren artile-kontratazio gune izatera heldu zelarik. 
XVII. mendearen erdialdean Gaztelak itsasoz esportatzen zuen artilearen %70a Bil-
botik egiten zen. Baina ingeles eta holandarren lehiakidetasunari aurre egin beharra 
izan zuen. Data garrantzitsua izan zen 1699.ekoa, atzerritarrei Bilboko merkataritzan 
eskuhartzea praktikoki debekatu egin zien Bilboko Udal Ordenantzen Erreforma 
ekarri zuelako1. 

— Nekazaritza: Nahiz eta Bizkaia eta Gipuzkoan burdinolek eta merkataritzak 
garrantzi handia izan Antzinako Erregimenean, XVI. mendean oraindik nekazaritzak 
jarraitzen zuen neurri handi batetan Euskal Herriko ekonomiaren abiada markatzen. 
Baina Bizkaiak ez zuen behar adina elikagairik sortzen; aldaketa handia gertatu zen 
XVII. mendean; Euskal Herriko kostaldeko nekazaritzaren hazkundea sendotu zen. 
Aurrerakunde honek, itxura batetan, erantzuna eman zion industria eta merkataritza 
alorreko krisialdiari. Itsas ertzeko bi probintzietako nekazaritza bultzatu zen, biztan-

2 Estanislao J. de LABAYRU Y GOICOECHEA, Histoha general del Señorio de Bizcaxa. 5 t. 
Bilbo 1968, 540-541. Ik. E. CALLE ITURRINO. Ferrerias vascas. Bilbo 1963; E. FERNANDEZ DE 
PINEDO, Crecimiento economico v transformaciones socialesj 100-1850, Madrid 1974, etab. 

3 Ik. A.CHURRUCA, Mineria, industria y comercio del Pais Vasco, Donostia 1951; 
E. FERNANDEZ DE PINEDO Crecimiento economico y transformaciones sociales.l 100-1850, Madrid 
1974; T. GUIARD, Historia del Consulado y Casa de Contratacion de la villa de Bilbao. 3 t. Bilbo 
1972, etab. 

legoa nekazari bihurtzea areagotu zelarik. Aldakuntza guzti horretan zerikusi handia 
izan zuen «artoaren iraultzak», gorakada handia eman baitzion euskal nekazaritzari, 
batez ere, Bizkaian. Artoaren ekoizpena gariarenaren parekoa egin zen zonalde ba-
tzutan, adibidez, Berango, Kortezubi, Gamiz eta abarretan, toki batzutan handiagoa 
izatea lortuz. Horrela bikoiztu egin zen nekazal ekoizpena . 

— Arrantza: Hau ere oso iharduera garrantzitsua izan zen Bizkai eta Gipuzkoako 
kostaldeetan. XIV-XVI. mendeetan balearen arrantza nahiko garrantzitsua izan zen 
Bermeo, Lekeitio, Ondarroa eta Gipuzkoako beste herri batzutan. Baina Bilbok eta 
Donostiak eskuratzen zuten merkataritza nagusia. XVII. mendean nahiko indar handia 
hartu zuen makailoaren arrantzak. Iparraldeko kostaldeak, Groenlandia, Kanada etab. 
euskaldunen arrantza-leku bilakatu ziren. Baina beste arrain mota batzu, horrela, 
antxoa, sardina, hegaluzea etab. ere harrapatzen zituzten. XVII. mendearen bigarren 
erdialdean beherakada handia izan zuen, esaterako, Ondarroan, arrantzak5. 

c. Erlijio-egoerari buruzko datu batzu 

Euskal Herriaren garapenean garrantzi handiko jazoera, bai izpiritu bai kultura 
ikuspegiz, izan zen Trentoko Kontzilioa; hain zuzen ere, XVII. mendean Herrialdeko 
Elizaren garapen-une handia gertatu zen; herriko zein familiako mintzairan euskaldun 
izatea eta katoliko izatea bat bera izaterainokoa. Apaizen izpiritu-hezkuntza berriz-
tatzea eta kultur heziera hobetzea ekarri zuen, batez ere geroago ezarriko ziren apaiz-
gaitegien bidez. Mende honetan, batez ere XVH.ean, euskarako kristaubideek za-
balkunde handia hartu zuten jendearen artean. 

Bizkaiko alderik handiena Kalagurriko elizbarrutikoa zen. Hala ere, bertako 
apezpikuak eragozpenak zituen bere ikustaldiak egitera Bizkaira sartzeko; eta Juan 
Bernal Diaz de Luco (1545-1556) apezpikua izan zen ohizko zailtasuna gainditu 
zuena. Markinako Karmengo komentuaren fundazio garaian Pedro de Lepe y Dorantes 
zen Kalagurriko apezpikua (1686-1700). Bizkaira bere lehen ikustaldia 1688.ean egin 
zuen; eta 1690.ean bigarrena, hainbat parrokiatan agindu ugari emanez. 

Era berean, Bizkaiko gizartean gorantz zihoan Mariaganako debozioa. Adibidez, 
1617.ean, Markina-Xemeingo apaiz, agintari eta herriak Mariaren Sortzez Garbia 
jaia ospe handitan ospatu zuten, horretarako Pedro Gonzalez de Castillo, Kalagurriko 

Ik. adibidez: L.M. BILBAO, La introduccion y expansion del maisy su incidencia en la economia 
del Pais Vasco, in: Historia General del Pais Vasco, 6.t. Bilbo 1981, 45-66. orr.; E. FERNANDEZ 
DE PINEDO, La evolucidn del Producto agricola Bruto en las Vascongadas, 1530-1850 (Primera 
aproximacidn a traves de los diezmos y de las primicias), in: Historia general del Pais Vasco, 6.t., 
Bilbo 1981,7-43. orr. 

5 Ik. adibidez: M. CDUQUIAIN-GAZTARRO, Los vascos en la pesca de la ballena, Donostia 
1961; E. DIEZ MONTOYA, La industria de la pesca en la costa Cantdbrica, Valladolid 1908; J.M. 
GANDASEGUI, La industria pesauera en Vizcaya, Madrid 1936; F. OCAMICA, La villa de Leaueitio 
(Ensayo historico), Bilbo 1965; Laureano RUBIO PEREZ, Ondarroa. Apuntes historicos de una villa 
marinera durante la edad moderna..., Bilbo 1986, 128.orr. 

apezpiku Jnari onarpena eskatzea erabaki zutela; hark urte eta hilabete bereko 22ko 
datan eman zien . 

Sortzez Garbiaren botu hau Bilbon errepikatu zuten agintariek, elizgizonek eta 
herriak 1620.eko abenduaren 13an S. Frantzizkoko komentuan . 

Geroago, 1660.ean, Bilboko Udala kexatu egingo zen sermoilari batzuk Maria 
Sortzez Garbiaren goraipamenik egiten ez zutelako; hori zela eta, egiteko agindu 
zuen Diputazioak 1663.ean8. 

Hurrengo mendean, batez ere 1732.ean, Euskal Herri osoak eta Bizkaiak ere 
bai, Aita Santuari Sortzez Garbiaren dogma aldarrikatzeko eskatu zion; dogma ai-
tortzea askozaz beranduago, 1854.ean, heldu zela9. Eta gogoratu egin behar dugu 
Karmeldarrak osotzen zutela, XVI-XVUI. mendeetan zehar, Sortzez Garbiaren alde 
ziharduen talde bultzatzaile sutsuenetarikoa. 

Bertako debozioaren agergarri dugu, baita ere, Bizkaian izpiritu eta gizarte 
oihartzun handia izan zuen Loiolako Inazio Santuari buruzko adierazpena. 1680. 
urtean Diputazioak Inazio Santuaren eguna kanonikoki Jaurerrian betebeharreko jaie-
guna izateko beharrezko eginbideak egiteko agindu zuen. Hala lortu zen 1681.ean: 
Inazio, Bizkaiko zaindari izatea; horretan zerikusi handia izan zuen Inazio Santuak 
jatorria Bizkaian (Ondarroan) izateak10. 

d. Markina 

' 1355.ean hiri izendatua izan zen. Bertako armarria zelai baten gaineko beste 
zelai batetan bi otso ibiltari mihiak aterata eta honako orla hau: «M.N. y M.L. 
Villaviciosa de Marquina» duela ageri da. 

Merinaldeko buru zen hiri honek Xerneinen (1952.ean Markinarekin elkartutako 
herria) XVI.mendean (XVII.ean amaituta) eraikitako Jasokundeko Amaren parrokia 
elizahandia zuen; eta, baita ere, XVI. mendean eraikitako Elejabarrietako S. Pedroren 
elizatxoa (1847. ean desagertu zena) eta XVII. mendeko Mesedetako komentua, etab. 

1630. urtearen inguruan 1538 bizilagun zituen1 . 

6 J.J. MUGARTEGUI,LavilladeMarquina, 139-240. orr. MUA, l.Erregistroa, 12zk. (Erabakien 
akta; eskaera: 17-XI-l; ematea: 1617-XI-22). 

7 A.E. de MAÑARICUA, La Inmaculada en Vizcaya, Bilbo 1954, 142-135. orr. 
8 E.J. de LABAYRU, Historia general del Señorio de Bizcaya, 5.t. Bilbo 1968, 417-418, 425.orr. 
9 J.URKIZA, Euskal herria gizaldi bat aurretik Maria Sortzez-Garbia dogmaren eske. Erreportai 

dokumentala, Karmel 1988-2, 70-75.orr. 
10 E.J. de LABAYRU, Historia general del Señorio de Bizcaya, 5.t. Bilbo 1968, 504,507, 515-

517. orr. 
11 J.J. MUGARTEGUI, La villa de Marquina, 127.orr. 



MARKINAKO KARMENGO ETXEAREN FUNDAZIOA 35 

Bi ibaik, Oiztik datorren Artibaik eta izen bereko haitzetatik datorren Urkok 
zeharkatzen dute kanpokaldetik, biak ia herrian bertan, Arretxinaga-ko Mikel Sañ-
tuaren baselizaren azpian, bat egiten dutela, Ondarroan itsasoratzen den ibaia osotuz. 

Ondarroatik Trabakura doan errepideak eta Markinatik Elgoibarrera doanak ze-
harkatzen dute. 



2. KARMELDARREN ORDENA. JATORRIA ETA ZABALKUNDEA: IZPI-
RITUA, IHARDUERA ETA LEGEAK 

a. Jatorria eta zabalkundea 

XII. mendearen azkenaldian eta XIII. aren hasieratan eremutar bizimodua hasi 
zuten zenbaitek Palestinako Karmel mendian; bertako kide gehienak Lurralde Santuak 
defendatzera joandako gurutzatu europearrak ziren. Lehen idazki garrantzitsua, Je-
rusalem-eko patriarka zen Alberto Apezpikuak 1206-1214. urteen artean idatzitako 
erregela da; hain zuzen ere berari eskatu zioten bertako eremutarrek Jesukristori bizitza 
eskainiz, taldean, eremutar bizimodua eginez, iharduteko era. 

Nagusi bat izango zuten; gau eta egun Jaunaren hitza hausnartuz otoitzean ihar-
dungo zuten; goizero elkartuko ziren Eukaristia.ospatzeko; ondasun guztiak taldean 
izango zituzten eta, penitentzia, barau eta haratuste egintzak eginez, fede, itxaropen 
eta maitasunean biziko ziren; nahitaez egin beharko zuten lan, bestalde, eguneroko 
bizitzako janaria ateratzeko. Jesusi jarraitzeko eredu gisa, inguru haietan bizi izan 
ziren Maria eta Elias igarlearen presentzia biziko zuten. 

Sarrazenoak itzuli ondoren, Karmel-eko eremutarrek beren bizimodua arriskuan 
ikusirik, 1238. urtearen inguruan Europara migratu zuten. Eta hemen eremutar bi-
zimodua bizi ahal izateko eragozpen handiak izanik, Karmel-go Amaren erlijiosoen 
elkarteak Europako giro berrira egokitu behar izan zituen bere izpiritua, legeak eta 
ohiturak eta Inozentzio IV (1247) Aita Santuak onetsia izan ondoren izugarrizko 
zabalkundea izan zuen. XIII. mendearen azkenerako 150 etxe zaituzten Europan zehar 
eraikita: hiru Euskalerrian: Baionan (1264), Zangotzan (1277) eta Iruñean (1314) eta 
geroago Tuteran (1592)12. 

Dc. Joaquin SMET, Los Carmelitas. Historia de la Orden del Carmen. I. Los origenes. En busca 
de la identidad (ca. 1206-1563), Madrid 1987, 401 orr. (B.A.C., 495). 


